
SAZETAK

Platon (428/427 p.n.e. — 348/347 p.n.e.) nije bio
pravnik. Bio je covjek Siroke kulture, mislilac
i filozof. Nakon Sto su Atinjani u ime zakona i
zakonitosti pogubili njegovog ucitelja Sokrata,
i sam je dospio u velike probleme. Prijetila je
opasnost da ga prodaju kao roba. Taj mudri ¢ovjek
u tako teska vremena po ljudska prava i slobode u
pomo¢ je pozvao zakone koje su mogli da donose
samo skupstine grckih drzava. Njegovo kapitalno
djelo “’Zakoni” ucinilo ga je besmrtnim.

Krivi¢ni zakoni se izu¢avaju u okviru materijalnog
kriviénog prava u nastavnonaucnim programima
i planovima na pravnim i drugim srodnim
fakultetima. U udZbenicima krivicnog prava,
krivicnom zakonu kao izvoru krivicnog prava i
kao nau¢nom sredstvu kojim se suzbija kriminal
poklanja se duzna paZznja.

Unutar toga postoji brojna znacajna i kvalitetna
literatura koja je objasnila dva osnovna principa
materijalnog dijela krivi¢nog prava na kojima se
temelji krunsko nacelo kriviénog prava — nacelo
zakonitosti. To su principi:

e Nullum crimen sine lege(nema krivi¢nog
djela bez zakona)

e Nulla poena sine lege
(nema kazne bez krivi¢nog zakona).

Kljucne rijeci: zakon, zakonitost, kvalitet zakona,
uloga zakona u suzbijanju kriminaliteta.

Key words: law, legalities, quality of law, the role
of law in combating crime.

ABSTRACT

Platon (428/427 BC-348/347 BC) was not the jurist
by legal profession. He was a man of wide culture,
thinker and a philosopher. After the Athenians
executed his teacher Socrates, in the name of law
and legality, he got himself in a big trouble too.
He was threatened by the danger to be sold as a
slave. In a such difficult times for human rights
and freedoms, wise Platon called for help the
legislations that could be enacted only by the
Greek states’” assemblies. His major work named
,The laws” has made him immortal.

Criminal laws are studied in the framework of
substantive criminal law, in the faculty of law and
and other related faculties’s educative-scientific
programs and plans. In a textbooks of criminal
law, it has been given an essential attention to
criminal statute as a source of criminal law and as
a scientific means to combat crime.

Within this, there are many significant and high-
quality literature that have explained two basic
principles of the substantive part of criminal law
on which the principle of criminal law is crown-
the principle of legality. These principles are:

e  Nullum crimen sine lege(no criminal act
without law)

e Nulla poena sine lege
(no punishment without criminal law).

1. UVOD

U udzbeniku “Krivicno pravo - opsti dio”” autora
prof. dr Aleksandra Stajic¢a, Nikole Srzentica i prof.
dr LjubiSe Lazarevica, koga sam kao udzbenik
prilagodio za predavanje po nau¢no nastavnom
planu poBolonjskom procesuna Pravnom fakultetu

Kiseljak, Univerziteta u Travniku (Kiseljak 2008,
str. 6-7) konstatovano je da se krivi¢no pravo moze
definisati kao sistem zakonskih odredaba kojima
se, u cilju zastite osnovnih sloboda i prava ¢ovjeka
i gradanina i nezavisnosti i bezbjednosti Bosne i
Hercegovine i njenog ustavom utvrdenog poretka,
odreduju uslovi za primjenu kazne i drugih
krivicnih sankcija prema uciniocima krivicnih
djela. Iz ove definicije, koja je danas vladajuca
u svijetu, da se zakljuciti da se samo mijenja ime
drzave. Sve drugo je isto. To znaci da zakon danas
moze prepisati krivicno djelo i kaznu. To se u
literaturi i praksi naziva zakonitost u krivicnom
pravu koja se zasniva i na pravnim principima i
nacelima.

Nacelo zakonitosti u materijalnom krivicnom
pravu temelji se na dva osnovna principa koja su
sastavni dio povijesti - historije krivi¢nog prava. To
su principi:

e Nullum crimen sine lege
(nema krivi¢nog djela bez zakona)
e Nulla poena sine lege
(nema kazne bez krivi¢nog zakona).

Na tim principima zasnovana je filozofija i praksa
zastitne i javne funkcije krivi¢cnog prava.

2. POGLAVLJEII

Historija/ povijest — materijalnog kriviénog prava
sastoji se od historije njegovih instituta. Svaki od
njih se posebno i samostalno razvijao i izucavao.
To se i danas radi jer sudbina je nauke, kako
konstatuje akademik Ljubomir Berberovi¢, u
njenoj nedovrsenosti (Sarajevo, 1997). Tako je i sa
principima koji su, kako Hegel shvata, pravo dio
objektivnosti filozofije prava. O tom historijskom
putu materijalnog krivicnog prava znacajne radove
napisali su profesori krivicnog prava sa prostora
bivse Jugoslavije. Napomenut ¢emo samo one za
su: Aleksandar Staji¢, Nikola Srzenti¢, Lj. Lazarevic,
F. Baci¢, Lj. Bovcon, V. Bajer, J. Tahovi¢, B. Zlatovi¢
i drugi. Veoma uspjeSnu sintezu historijskog puta
instituta materijalnog krivi¢nog prava dao je prof.
dr Zvonimir Tomi¢, sa Univerziteta u Sarajevu,
u udzbeniku Kriviénog prava IP>. On je povijest
kriviénog prava ovdje izrazio ne samo kao povijest
pojedinih instituta, vec¢ je to sistematizovao kao
ucenje kriviéno pravne doktrine koja je nastojala
i razvijala se unutar pravnih skola. U posebnom
poglavlju toga udzbenika “’Skole kriviénog prava”
(str. 77-98) dao je izvanredan prizor toga puta od

® Tomi¢, Z., Krivi¢no pravo I, Pravni fakultet Univerziteta u Sarajevu,
Sarajevo, 2008.

Klasi¢ne skole, Antropoloske skole, Socioloske
gkole, Neoklasi¢ne skole, Pokreta nove drustvene
odbrane, do Savremenih koncepcija u nauci
krivicnog prava. Na taj nacin objasnio je, pored
ostalog, i historiju teskog i dugotrajnog puta na
izgradnji i oCuvanju krunskog nacela krvi¢nog
prava - nacelo zakonitosti.

Sto je nacelo Nullum crimen sine lege?

To je veoma staro nacelo materijalnog krivi¢nog
prava koje je postalo danas osnova svih temeljnih
ljudskih prava i sloboda. Postoji miSljenje da je
preko gradanskog prava, kome su Heleni i Rimljani
pridavali viSe paZnje, usao u krivi¢no pravo.

U ovome tekstu o tome necemo voditi rasprave,
jer se i bez toga moze izvesti valjan zakljucak da je
nacelo zakonitosti jedan od univerzalnih principa
na kojima pocivaju pravo i pravda.

Da bi egzistiralo ovo nacelo, u praksi nije sporno
da je osnovni uslov za to da postoje zakoni, jer bez
zakona nema ni zakonitosti. Na to je medu prvim
skrenuo paznju mudri Platon u djelu “Zakoni”,
“”Epinomis” (OXFORD, 1973) koga je na srpski jezik
preveo dr Albin Vilhar, predgovor je napisao prof.
dr Veljko Kovac, a objavio Beogradski izdavacko -
graficki zavod, Beograd 1990.

Taj mudri Grk, nakon Sto je dozivio razocarenje
medu kojima je bila i smrtna presuda njegovom
uditelju Sokratu, konstatovao je da drzava koja
dozvoli da ubije svoga Sokrata, nema izgleda da
prezivi njegovu smrt. I sam je bio doveden na rub
propasti da bude prodat kao rob ili pogubljen.
I nakon svega toga on se okrece Zakonu. On
vieruje da se pomocu Zakona moze suzbiti da ne
zavlada haos na Zemlji. Platon nam vrada vjeru u
objektivnost mogucdeg, sto ¢e kasnije Hegel i ostali
filozofi i pravnici Njemacke i Evrope prihvatiti kao
pravnu filozofiju i pravnu praksu.

Uputimo se od filozofije prava i zakona na krivi¢ni
zakon i nasem principu - nullum crimen sine lege,
$to on ustvari znaci. To jednostavno znaci da je
onaj ko donosi zakone, a to je zakonodavac, jedino
ovlasten da utvrdi i propise koje radnje covjeka i
predstavljaju krivicno djelo. Dakle, zakonodavac
utvrduje krivicno djelo. On na taj nacin stvara
krivicno pravo. Zbog toga je ono, pored ostalog,
i javno pravo, jer donoSenje zakona nije tajni
postupak, to je javna funkcija drzave. Zakoni
se javno objavljuju. Otuda je proisteklo pravilo
da nepoznavanje zakona nikoga ne oslobada
(Ignorantia legis neminem excusat).

U tekstu ovoga obima i namjere nije upitno voditi
Sire rasprave o kvalitetu zakona i njihovoj namjeri



za opce dobro. Svjesni smo da postoje i da ce
postojati diskriminirajuéi zakoni, slabi i dobri
zakoni. Toga je bio svjestan i Platon kada je napisao
ovo djelo. Po Platonu bitno je da postoji zakon da
nas upozorava, jer staro je pravilo da je i los zakon
bolji od onoga koji uopée ne postoji. Danas u
svijetu nije sporna metodologija donosenja zakona,
njihova obrada, predlaganje i usvajanje, Sto sve
doprinosi kvalitetu zakona. Problem nastaje kod
tumacenja kod primjene zakona.

Platon ukazuje na VRLINE zakona i konstatuje
(str. 27) da su KRETSKI ZAKONI narocito ¢uveni
jer ,¢ine sretnim ljude koji prema njima zive”.

Platon je filozof, mislilac, ali i ,ziv” ¢ovjek koji
instistira na dvosmjernoj vezi, tj. na odnosu
¢ovjeka prema zakonu i zakona prema covjeku. To
nije nemogu¢, idealan svijet. To je svijet stvarnosti.
Pazljivo procitajmo ¢l. 33 KZ F BiH i vidjet ¢emo
da ima sli¢nosti sa kretskim zakonima koji ¢ine
¢ovjeka sretnim jer mu olakSavaju zivot. To znaci
da kriviéni zakon upozorava, vaspitava i kaznjava.
Njegov junak je bezimen. To je zasticeno dobro
pojedinca i opée dobro. Kazna je druga strana
toga zakona. Ona je predvidena za bezimenog
Covjeka. Za svako ljudsko bic¢e koje povrijedi
drugog covjeka i njegovo dobro. To je sadrzina i
smisao zakona, ¢ija potpuna i pravilna primjena
daje autoritet institucijama i drzavi, jer svoju vlast
i mo¢ zasnivaju na zakonima kao izvorima prava.

Zbog toga je bitno da se budud¢i diplomirani
pravnici upute i nauce da, bez obzira da li se radi o
miru ili o ratu, dajedini pravi put vodi do izvornog
prava, a to je krivicni zakon kao pozitivni propis.
Pod pojmom “pozitivni propis” podrazumijeva se
onaj krivi¢ni zakon koji je na snazi.

Da bi se zakonom kao naucnim univerzalnim
sredstvom pravde mogli koristiti, potrebno je da
usvojimo i neophodno znanje o historiji zakona,
o strukturi njegovih pravnih normi, o pravim
principima i pravnim nacelima. Jednom rijecju,
potrebno je da posjedujemo pravnu logiku i
pravnu kulturu. Krivicno pravo je drustvena
nauka koju razborito predaju i razborito slusaju.
Prava sretna okolnost je kada se to dvoje spoji
i potkrijepi uciteljima koji su uz naucna zvanja
bili visoki dostojanstvenici, sudije ili tuzioci u
domaé¢im i medunarodnim institucijama. To je
u pravilu na skoro svim katedrama Pravnog
fakulteta Kiseljak. To omogudava obostranu
komunikaciju, drzi paznju studenata i daje im
prednost kod zaposljavanja — jer pokazuju bolje
rezultate na testovima (u takve profesore spadaju
geﬂdja Covié, Jozo Sovié, Sefko Mededovié, Hasan
Bali¢, Kasim Trnka, Mehmed Kenovié i drugi).

Platon je dao analizu starog grckog drustva i
helenske kulture posmatrane sa stanovista zakona
kao univerzalnog izvora reda na Zemlji. Zbog toga
on u razgovoru izmedu Atinjana, Megila Klenija
zakone koje su donijeli Bogovi Zeus i Apolon i
time potvrduje svoje dobro poznavanje mita, ali
ostaje vjeran svojoj ideji da su zakoni donijeli ljudi,
i zbog toga Platon, kao uostalom i svi razboriti
ljudi, nije osudivao zakone ve¢ ljude koji ih krse.
Taj princip doprinio je vjeri u zakon. O tome
Veljko Kora¢ u predgovoru Platonovim zakonima
(isto djelo str. 9.) konstatuje: ,Sokratu je izreCena
smrtna kazna u ime zakona i zakonitosti. Mnogi
Atinjani bili su ogorceni zbog te presude. Najblizi
Sokratov prijatelj Kriton dosao je u tamnicu da mu
predlozi da uz pomo¢ najblizih prijatelja pobjegne
iz tamnice i Atine. Sokrat je odbio taj prijedlog, ali
i argumente, uz prijedog navodeci da c¢e njegovo
pogubljenje biti sramotno pred svetom i da ce biti
ucinjena velika nepravda njegovoj deci. Odbijajuci
prijatelje Sokrat je rekao da nema nikakva znacaja
Sta ¢e o njegovoj smrti reci svet koji ne ume da
razlikuje pravdu od nepravde i da nije nepravda
pokoravati se zakonima, ve¢ je nepravda vrsiti
ih silom”. Drugim rijecima, to znaci da niti jedno
pitanje krivicnog djela ne treba traziti izvan
zakonskog rjesenja. Dobar sudija i dobar tuzilac je
onaj koji sporni odnos rijesi na osnovu zakona.

3.KAZNA JE SVRHA KRIVICNOG POSTUPKA

Da bi kazna bila zakonita potrebno je da onaj koji
je izrekne postuje pravni princip: Nulla poena sine
lege. Sto ustvari znaci pravni princip Nulla poena
sine lege? Prevedeno na bosanski jezik to znaci
da se osudenom ne moze izreci krivi¢na kazna ili
neka druga sankcija ako nije u zakonu propisana
za to djelo.

Kada se prode kroz historiju/ povijest ucenja
o krivi¢noj kazni, dobije se prava predstava o
periodizaciji krivicnog prava, od robovlasnickog
drustva preko feudalnog, doba Francuske
revolucije  1789. godine, kapitalistickog i
socijalistickog drustva, sve do modernog doba
- savremenog doba. O tome su prof. dr Borislav
Petrovi¢ i Dragan Jovasevi¢ ozbiljan prizor dali u
udzbeniku krivicnog prava*. Razumljivo je da ovi
autori kao legaliste ¢vrsto stoje na principu nulla
poena sine lege.

Na tim principima smo i mi i apsolutna vecina
teoreticara iz ove oblasti.

* Petrovi¢, B., Jovasevi¢, D., Krivicno (kazneno) pravo Bosne i Hercego-
vine - op¢i dio. Pravni fakultet Univerziteta u Sarajevu, Sarajevo, 2005

Za razliku od principa Nullum crimen sine
lege, gdje nije dosla mogucnost ublazavanja ili
,otezavanja” krivicnog djela, kod kazne i drugih
sankcija postoji moguénost izricanja blaze kazne.
Tu jeste ostavljena mogucnost slobodnog sudijskog
uvjerenja, ali u granicama i pod uslovima koji
su propisani zakonom. Tako je i kod ocjene
otezavajucih okolnosti koje dolaze do izrazaja kod
visine kazne, ali se ovdje ne moze izreci teza vrsta
kazne od one koja je propisana zakonom. O svrsi
kazne i krivicnih sankcija uopce korisno je obratiti
paznju na izlaganja prof. dr Franje Baci¢a sa
Univerziteta u Zagrebu®. Posebno je interesantno
pratiti pravne izvore sa konca prve polovine XX
stoljeca, kao $to su Statut i pravilo procedure
Nirnberskog suda iz 1946. godine, Focanske
propise iz 1942. godine, te one sa kraja XX stoljeca,
Statut i Pravilo procedure i druga kazivanja

Medunarodnog krivicnog ad hoc suda za ratne
zlodince ucinjene na prostoru bivse Jugoslavije
iz 1993. (Haski tribunal) i praksu tih sudova. Za
Nirnberske izvore, ukljucujudi i Presudu, moZze se
rec¢i da su u znacajnoj mjeri istrazeni i objasnjeni.
O tome nezaobilaznu studiju pisao je Ari Nej
(Neave Airey), jedan od ucesnika pravnog tima u
Nirnberskom procesu®.

Focanski propisinisu zapostavljeni. O njimaje pisao
prof. dr Hamdija Cemerli¢, prof. dr Hasan Bali¢ sa
Univerziteta u Sarajevu i Travniku. Razumljivo
je da su do sada najmanje obradivani izvor i
praksa Tribunala. To je i za razumjeti, obzirom na
relevantno kratku distancu. Medutim, ohrabruje
postojanje naucnoistrazivackih institucija (poput
Instituta za istrazivanje zloc¢ina genocida i zlocina
protiv covjecnosti, na cijem je celu istaknuti
stru¢njak i entuzijazista prof. dr Smail Cekic).

Taj sud obiljezio je svojim radom kraj XX i pocetak
XXI stoljeca. Njegova sudenja interesantna su i sa
stanovistaodnosa, prije svega premanacelunullum
crimen sine lege. Ovo se narocito osjec¢a kod uloge
tuzioca u procesu optuzenja i samog sudenja. Sve
je ovdje u njegovim rukama, i optuzenje i sudenje.
To se nije pokazalo dobro za pravdu jer tuzilac i
optuZeni, zaobilaze¢i zrtvu, sacine nagodbu o
krivnji i kazni. To donekle podriva dva vijeka stara
instituta krivicnog materijalnog pravao kojima
govorimo u ovome tekstu. Sve to nerijetko baca
tamnu sjenu na odluke Tribunala, pogotovo kada je
u pitanju izricanje blagih kazni i za najteza krivi¢na
djela. To nije moglo poljuljati nase uvjerenje da
nam je Haski tribunal bio potreban.

3 Baci¢, F., Kazneno pravo — op¢i dio, peto preradeno i prosireno
izdanje, Informator, Zagreb, 1998.
¢ Neave, A, Ntirnberg, Globus, Zagreb, 1990

4. ZAKLJUCAK

1z teksta kojeg smo iznijeli proizilazi da je krivicno
pravo potrebno covjecanstvu. On je dio opce
njegove historije i vijerna slika odnosa koji vlada
unutar toga drustva. Drustvo nije niti moze biti
idealno. Unutar njega su neminovni razliciti
interesi koji svoje rjeSenje dobijaju i putem nasilja,
pojedinacnih i masovnih zlocina, koji se desavaju
kako u ratu tako i u miru. Sustina krivi¢nog prava
je u tome da ih prati i na zakonit nacin rjesava.
Kriminal je veoma slozena drustvena pojava i ona
se ne moze iskorijeniti. Ona se moZze suzbiti, ajedno
od efikasnih rjeSenja jeste uporno i sistematsko
educiranje pravnika ali i drugih da casno sluze
zakonima. Tuzioci, sudije i ostali subjekti krivicna
djela i kaznu ne smiju traziti izvan zakona.

